
POETRY: BRIEF ANALYSIS 
 

Abstract 

Weragi (ascetic) poetry is essence of mystic or devotional poetry 
– Murshid or Guru shows the way to enternal life. This research article is 
focused on importance of Spiritual Master (Murshid or Guru) in Weragi 
(ascetic) poetry. 

All the mystic poets quoted in this paper, Pir Sadaruddin, Qazi 
Qadan, Shah Inaat, Shah Latif, Sachal, Saami, Rohal, Bedil and Nanik 
Yousuf are devotees of their Kamil Murshid or Spiritual Master. 

Mystic, Weragi (ascetic) poets played role of bridge between 
different religions and cultural groups but most of followers were unaware 
about spiritual wisdom – in that situation Weragi (ascetic) poets guide 
then through their devotion and poetry and show them the path of        
religious harmony, love, peace and brotherhood. 

Sufi or ascetic manage is mostly in verses which is important 
aspect of musical discourse-it inspired singers to sing mystic Weragi  
poetry to create spiritual atmosphere. These Weragi (ascetic) were not 
only poets, but social reformist also, and their wisdom is guidance for 
mankind.  

ويراڳي كلام جي پنهنجي انفراديت ان حوالي سان به آهي ته اهو لاسيكي 

روايتن سان به جُڑيل آهي ته تصوف جي فكري رمزن سان به واڳيل آهي. اهوئي سبب 

آهي جو ان جا موضوع لڳ ڀڳ هكجهڑا ئي آهن، جيكي مجموعي طور تي انسانذات 

جي احساساتي، جذباتي ۽ روحاني امنگن جي ترجماني كندي مـحـسـوس ٿـيـن ٿـا. 

سڀني ويراڳي شاعرن جي واٽ هكڑي ئي مركز ڏانهن ويندڙ نظر اچي ٿـي. جـنـهـن 

كري ان قسم جي كلام جي اڀياس لا، اسان کي سنڌي شاعري جي كلاسيكي ۽ 

صوفياڻي روايتن جي پروڙ به ضروري آهي، ڇو ته اهي سڀ هك ئي وڻ جون الڳ الڳ 

شاخون آهن. اسان جي ويراڳي صوفي شاعرن، اعليٰ انساني اوصاف کي تصوف جـي 

. ويـراڳـي ٿـو معرفت ئي بيان كيو آهي. تصوف، سالك تي لكل راز افشان كـري

كلام جو وڏو حصو صوفياڻي مضمون تحت ئي آهي، جنهن ۾ خالق ۽ بندي جي وچ ۾ 

كار ۽ بندگي جا ذتعلق، مادي جسم ۽ روح جا رابطا، عبادت جو بنيادي فلسفو، ذكر ا

روپ وغيره اچي وڃن ٿا. اهو هر انسان جو ذاتي مسئلو آهي ته هو پنهنجي لا كـهـڑي 

عقيدي جي چونڈ كري ٿو. روشن خيال انسان، بنا كنهن مذهبي مت ڀيد ۽ نسلي فرق 

جي هر انسان جو احترام كندو محبت كندو آهي. هو كوشش كندو آهي ته كو 

هن کان ناراض نه ٿئي ۽ هن جي كنهن به عمل جي كري كنهن جـي دل آزاري نـه 

ٿئي. هر انسان جي اندر ۾ هك كائنات هوندي آهي، جـتـي هـو آزاد آهـي. سـڄـي 

مخلوق خدا جي آهي ۽ عبادتن جا پنهنجا پنهنجا رستا آهن. سڄو فساد تڎهن شـروع 

 ٿئي ٿو جڎهن انسان پاڻ کي دُرست ۽ ٻين کي غلط سمجهي ٿو.

انسان جو جوهر اهوئي آهي ته كنهن کي گهٹ نه سمجهيو وڃي. ٻـيـن جـي 

لا به اهو ئي پسند كجي، جيكو پاڻ کي پسند هجي. ٻين جي مذهب ۽ مسلك جـو 

احترام كيو وڃي. هر ماڻهو جي اندر ۾ ماورائي شعور (نفس) به آهـي ۽ ان مـاورائـي 

ذريعي ممكن ٿي سگهي ٿي. اهي سـڀ عشـق جـون مـنـزلـون  فڄاڻ تصو جي شعور

 حاصل نه ٿيون ٿي سگهن. ويراڳي كلام جا موضوع بـه بـنـدگـي آهن ۽ ان کان سوا

جي انهن مرحلن کان ٿيندا، عشق، طالب مطلوب، حسن ۽ جمال، آس اُمـيـد، سـوز ۽ 

فراق، نراس، لڇڻ تڑپڻ، انتظار تائين پهچي وڃن ٿا. زندگي ۽ فنا جـي فـلـسـفـي کـي 

بيان كندي، انسان جي اعليٰ اوصاف تائين بحث كن ٿا. انسان جي عـظـمـت، هـن 

جي عاجزي، انكساري، نياز نئڑت ۽ ٻيون اهڑيون كيفيتون ۽ رويا ويراڳي فكر جو 

موضوع آهن. ويراڳي كلام نه صرف انهن داخلي انساني كيفيتن کي بـحـث هـيـٺ 

آڻي ٿو پر اهو فكر عوامي سطح تي اجتماعي سوچ جو به آئينه دار آهي. انـكـري ان 

ويراڳي فكر يا كلام کي فرد جي ذات تائين محدود نـه سـمـجـهـيـو وڃـي، پـر ان ۾ 

مجموعي انسانذات جي كيفيتن جو به تذكرو آهي، جنهن ۾ انسـان جـو سـمـاج ۾ 

كردار، ان جي رهڻي كهڻي، سمـاجـي حـاصـلات، عـام مسـئـلا، روحـانـي مسـئـلا، 

اهڑي كامل رهبر يا اُستاد جي هدايتن جي روشـنـي ۾  –رهنمائي لا رهبر جي ڳولا 

اهي سڀ انهي فكري دائـري  –زندگي جي مختلف مرحلن مان پار پوڻ جا تصورات 

 جا موضوع آهن.

مجموعي انساني سماج جي اهڑي اظهار ۾ ثقافتي روايتون بـه ان جـو حصـو 

بڻجي وڃن ٿيون. انكري ويراڳي فكر سماجي فراريت بجا ان جو حصو بڻجي، ان 

جو مطالعو كري ٿو. مثبت ثقافتي قدرن ۽ روايتن جي حمـايـت كـري ٿـو ۽ مـنـفـي 

روايتن کان دُور رهڻ جي تلقين كري ٿو. تكبر، ڏيـکـا، بـنـاوت ۽ نـمـائشـي انـداز 

انسان جي روحاني زوال جو سبب بڻجن ٿا. اهڑو روحاني زوال انسـان کـي انـدران ئـي 

اندران کوکلو بڻائي ڇڎي ٿو ۽ اڳتي هلي اهو انسان جي معاشي ۽ سـمـاجـي زوال جـو 

سبب بڻجي ٿو ۽ هن جو ڏيوالو نـكـري وڃـي ٿـو. ان نسـبـت سـان ويـراڳـي كـلام 

انسانذات لا هك وڏي وٿ آهي، جيكو هر لـحـاظ کـان ان لا كـارج وارو آهـي. 

سومرن جي دؤر جي گنانن کان وٺي سچل سرمست، بيدل ۽ ٻـڍل فـقـيـر جـي ويـراڳـي 

فكر تائين، هك تسلسل ۾ انهي فكر انسانن جي رهنمائي كئي آهي. هتان جـي 

كلاسيكي صوفي شاعرن تصوف جي ڇانوَ هيٺ، اهڑو بهتـر مـاحـول پـيـدا كـيـو، 

اڳـي شـاعـرن، رجنهن ۾ هٺ ڌرمي يا تنگ نظري جي كا به گنجـائـش نـه هـئـي. وي

سنگيت جي ساٿ سان، پنهنجي عارفاڻي فكر کي، زخمي انسانيت لا مـرهـم طـور 

 استعمال كيو. هنن جو مسيحائي كردار مايوس انسانيت لا اُميد جو سبب بڻيو.

 وڏي عقيدت آهي، جنهن جي رهنمـائـي ويراڳي شاعرن وٽ گرو يا مرشد لا

هيٺ ئي هو معرفت جون منزلون پار كـري سـگـهـن ٿـا. سـومـرن جـي دؤر جـا پـيـر 

صدرالدين ۽ پير شمس جا گنان، روحاني رهبري جو ڏس ڏين ٿا. اهي گنان، مـذهـبـي 

ويچارن سمجهڻ ۾ مددگار ٿيا. پير صدرالدين ۽ پير شمس، اسـلامـي تـعـلـيـمـات کـي 

 آسان كري پنهنجن مريدن کي سمجهايو.

پير صدرالدين جيكي گنان جوڙيا، اُنهن ۾ قرآن شريف جو سڄـو فـكـر “

 )1”  (۽ فلسفو، هندوستاني ٻولي ۾ ٻڌايو آهي.

مرشد يا گرو جي رهبري هيٺ ئي چيلو، زندگي گذارڻ جا گُـر سـکـي ٿـو ۽ 

مرشد هن کي اهڑو رستو ڏَسي ٿو، جنهن تي هلي هو دنياوي زندگي ۾ سڦلتا ماڻي ٿو ۽ 

 نيكي كري روحاني سُک به ماڻي ٿو.

 پير صدرالدين فرمائي ٿو:

،امــراپــوري تـــو پــائـــيــي، جـــو ســتـــگــر ســـاٿــي هـــو 

،ستگر وِنا مكتي نه پائيـي، جـو عـلـم بـهـت پـڑيـا هـو 

ــجــئــي،    ــر ســاٿــي كــي ــتــگ  س

ــــال. (    ــــنــــج ــــردي ج ــــري س ــــو ٹ  )2ت

جيكڎهن مرشد جو ساٿ هوندو ته هر مراد پوري ٿيندي. عـلـم كـيـتـرو بـه 

گهڻو ڇو نه هجي پر ستگر يا روحاني رهبر کـان سـوا مـكـتـي يـا ڇـوٹـكـارو مـلـڻ 

مشكل آهي. مرشد گڎ آهي ته سڀ پريشانيون، جنجال ۽ تكليفون دُور ٿي وينديون 

 آهن.

 ع): 1409 – ���1290 ��را���� (
پير صدرالدين نه صرف عالم دين هو، پر ويراڳي شاعري ۾ بـه سـنـدس وڏو  

درجو آهي. سنڌي، هندي، گجراتي ۽ ٻين ٻولين تي مهارت رکندڙ هن مبلغ شاعر جـي 

كلام ۾ تصوف ۽ ويدانت جون وڏيون رمزون آهن. هي پـهـريـون شـاعـر هـو، جـنـهـن 

پنهنجي كلام کي گنان جو نان ڏنو. ان موضوعاتي صنف جو گهاڙيٹو كـافـي جـي 

 ويجهو آهي، جنهن کي سنگيت جو ساٿ وڌيك اثرائتو بڻائي پيش كري ٿو.

هن بزرگ جي كلام جو دارومدار راڳداري تي آهي. جماعت خانن ۾ سندس  “

 )3” (كلام توڙي ٻين بزرگن جو كلام باقاعدگي سان ڳايو ويندو آهي. 

 

 �ئئ� ���ئن ���ڳ:
سومرن جي دؤر ۾ شاعره مائي مرکان شيخڻ، جنهن پنهـنـجـي مـرشـد شـيـخ 

قرهيي ڀانڈاري جي شان ۾ ڳيچ چيا هئا، تنهن کي سنڌي جي پـهـريـن شـاعـره چـيـو 

وڃي ٿو. محمد سومار شيخ وڏي محنت سـان، كشـالا كـري سـنـدس كـلام کـي 

 سهيڑيو آهي، جيكو اڳ ۾ زباني طور عورتن کي ياد هو. محمد سومار شيخ لکي ٿو:

مرکان جي قديم ٻولي ۽ قديم شعر کي سمجهڻ لا مون سڀني پهلوئن تـي “ 

 روشني وڌي آهي. مون کي ڀروسو آهي ته انهن پهلوئن کي ڏسـڻ کـان پـو

مرکان جي كلام سمجهڻ ۾ گهٹ دقت محسوس ٿيندي. منهنجي مهـربـان 

 )4” (ما ۽ ٻين شيخ ڀينرن کان مرکان شيخڻ جا ڳيا لکرايم.

محمد سومار شيخ جي اها تحقيق، ان حوالي سان به اهميت جوڳي آهـي تـه 

هن سنڌي ٻولي جي پهرين عورت شاعره کي دريافت كيو آهي. ڊاكٹر عبدالـجـبـار 

 جوڻيجو لکي ٿو ته:

مرکان سومرن جي زماني جي هك شاعره ٿي گذري آهي، جنهن پنهنجـي “ 

مرشد پير شيخ قرهيي ڀانڈاري جي واکاڻ ۾ جيكي گيت چيا آهن، سـي 

شاعري جي فن تي ايترا پورا نه آهن، پر منجهن سِكَ جو ثمر سوايو آهي. 

 )5” ( هي گيت هك قسم جا منقبت آهن.

مرکان جي انهن بيتن ۽ ڳيچن ۾ سادگي ۽ عواميت آهي، پر اُهي اثـر انـگـيـز 

منتقل ٿيندا تائين آهن ۽ اُهي ڳائڻ جي صورت ۾ محفوظ رهيا ۽ هك دؤرکان ٻئي دؤر 

رهيا. مرکان شيخڻ جو سڄو كلام ئي پنهنجي مـرشـد جـي سـاراهـه ۾ چـيـل آهـي. 

شيخن وٽ مرشد جي اچڻ تي خوشي جو اظهار كري ٿي ۽ شيخـن کـي مـبـاركـون 

چوي ٿي. مرشد جي مختلف شين جي شان ۾ ڳيچ چوي ٿي، جن مان سندس عـقـيـدت 

ظاهر ٿئي ٿي. هن پنهنجي رهبر يا گرو پير قرهيل جي هندوري جو ذكر تمام سهڻـي 

 انداز سان كيو آهي:

 لــوڏو ڏي، هــيــر جــو هــنــدورو،

 لـــوڏو ڏي، پـــيـــر جـــو هـــنـــدورو.

 ڍورو قــــــــرهــــــــيــــــــل جــــــــو،

ــــــون جــــــو.  آهــــــهِ ســــــاري س

 لــوڏو ڏي، هــيــر جــو هــنــدورو،

 لـــوڏو ڏي، پـــيـــر جـــو هـــنـــدورو.

 مــــــــور مـــــــــرشــــــــد جـــــــــا،

 آهـــــن ســــــاري ســــــون جــــــا.

 لــوڏو ڏي، هــيــر جــو هــنــدورو،

 لـــوڏو ڏي، پـــيـــر جـــو هـــنـــدورو.

 مـــــريــــــد ڀـــــانــــــڈاري جــــــا،

ـــــــــون. ـــــــــاري س ـــــــــن س  آه

 لــوڏو ڏي، هــيــر جــو هــنــدورو،

ـــو هـــنـــدورو. (  )6لـــوڏو ڏي، پـــيـــر ج

ان ڳيچ ۾ سادگي آهي، هك احساس آهي ۽ عقيدت جا لفظ آهن. شاعراڻي 

خوبي نه هجڻ جي باوجود، ان لوڪ ڳيچ ۾ جذبي جـي شـدت کـي مـحـسـوس كـري 

 سگهجي ٿو. هك ٻئي ڳيچ ۾ هن طرح اظهار كري ٿي:

 بيرقون منهنجي پير جون، 

 قلبان وڃان، 

 سونهن سماع وچ، 

 )7جنين جو ثاني نكو تُل. ( 

  

 ع):�1551ئ�� �ئدن (و�ئت 
قاضي قادن جي شاعري سنڌي ٻولي جو اهم اثاثو آهـي. سـنـدس عـارفـاڻـي  

جو سنڌ جي شاعرن کان سوا صوفين، سـنـتـن ۽ ويـراڳـيـن تـي وڏو اثـر ٿـيـو.  رفك

شروعات ۾ سندس ست بيت سنڌ ۾ جتي كٿي مشهور ٿيا. بعد ۾ مشهور اديب هـيـري 

ٺكر جي كوششن سان، قاضي قادن جي كلام جو وڏو ذخـيـرو هـٿ آيـو. سـنـتـون 

بيت هٿ آيا، جن تي تفصيل سان ڊاكٹر نبي بخش خان بلوچ بـه  118كي وائي مان 

ٻيا به ماخذ ڄاڻـايـا هن لکيو آهي. ڊاكٹر صاحب جي اها گڎيل تحقيق هئي، جنهن ۾ 

 لفظ استعمال كيو آهي:’ جوڳي‘آهن. قاضي قادن مرشد يا گرو لا پنهنجن بيتن ۾ 

 جوڳي جـاڳـايـوس، سُـتـو هـوس نـنـڈ ۾،

 )8تهان پو ٿيوس، سندي پـريـان پـيـچـري. (

جوڳي سجاڳ كري، محبوبن جو گس ڏسيو، اهـو ئـي گـس زنـدگـي جـي 

ٻـئـي ڙي حاصلات آهي. قاضي قادن مرشد جي رهنمائي کي اهم سمجهـي ٿـو. هـك

 بيت ۾ فرمائي ٿو:

 جان جان سو نه پسن، جنهن كارڻ جوڳي ٿـيـا،

ــڑي. ــي رات ــام ــه وه ــيــن، وره ــيــاس ــن ــان س ــان ت  ت

ان بيت ۾ جوڳين جي طلـب واري كـيـفـيـت جـو ذكـر آهـي، جـنـهـن ۾ 

 کي نٿا پسن، جنهن كري هو جوڳي ٿـيـا آهـن تـه انـهـن لا جيكڎهن هو ان سائين

به ڄڻ ورهيه برابر آهي. اهڑن جوڳي فقيرن جـو مـطـلـب ئـي مـحـبـوب جـو  تهك را

مشاهدو ماڻڻ آهي. قاضي قادن وٽ مرشد يا گرو جو تصور اهوئي آهي، جيكو ٻـيـن 

 صوفي شاعرن وٽ آهي.

 

 ���ن �ئ�� ��ئت ر��ي:
سنڌي اساسي شاعري جو هك اهم ۽ بنيادي شاعر آهـي. سـنـدس كـلام  

ع 1963کي ناليواري عالم ڊاكٹر نبي بخش خان بلوچ وڏي تحقيق بعد، ترتيب ڏيئي، 

۾ سنڌي ادبي بورڊ پاران شايع كرايو، جنهن بابـت ڊاكـٹـر صـاحـب كـتـاب جـي 

 مهاڳ ۾ لڳي ٿو ته:

هن تحقيقي كلام جي قلمي نسخن جو محفوظ رهڻ ڄـڻ هـك مـعـجـزو “

آهي ۽ ان جي اشاعت كلاسيكي سنڌي شاعري جـي مـيـدان ۾ هـك 

وڏي انقلاب کان كنهن به پر كم نه آهي. هن ناياب ذخيـري جـي شـايـع 

ٿيڻ سان، سنڌي شاعري جي عروج جي تاريخ ۾ پنجاهه سـٺ سـالـن جـو 

 )9” (اضافو ٿئي ٿو.

ڊاكٹر بلوچ جي ان را مان شاهه عنات رضوي جي كلام جي اهميـت جـو 

 اندازو لڳائي سگهجي ٿو. سندس كلام جا كيترائي موضوع آهن. مـرشـد يـا گـرو

 جي نسبت سان به انهن جي شاعري جا كيترائي مثال موجود آهن

 غـوثــان خــتـم بــهــاؤ ديـن، نــبــيـان خــتــم رســول،

 حــاضــر حضــرت پــيــر جــو، مــولــيٰ در مــقــبــول،

ــول،  ــب ــج ق ــادر ك ــئــي.اَ ق ــنــاتُ چ ــون عِ ــلاي  گ

 )90(ص 

بيتن توڙي وائين ۾ شاهه عنات ٻين پيرن بزرگن سان گڎ پنهنجي مرشد جـي 

 اهڑو ئي عقيدت ۽ آس جو اظهار هن وائي ۾ كيو اٿائون: .به گهڻي واکاڻ كئي آهي

ــجــاب ۾، ــن ــڑا پ ــئ ــڌي ــان ــا، پ ــرت ــوکــي پ ــر ت ــي  پ

 بادشاهه بـهـاؤ ديـن ڏونـھ، حُـبـئـون جـي هـلـنـدا،

ـــدا، ـــن ـــي ڏس ـــه، ڏوري س ـــاه ـــو رُكـــن ش  روض

 کـِــلـــي ســـڀ کُـــوهـــه تـــي، تـــازا تـــڑ كـــنـــدا،

ــدا. ــن ــي، والــي وڙك ــئ ــنــات چ ــن ع ــي ــي س  اُت

 پير توکي پرتا.

 )99(ص 

عنات پنهنجي والد شاهه نصرالدين جي مسلك جي پوئواري كـنـدي  شاهه

قادري طريقي سان واڳيل رهيو، پر هن كيـتـرن ئـي درويشـن ۽ پـيـرن بـزرگـن سـان 

 پنهنجي عقيدت جو اظهار شاعري ۾ كيو آهي.

ملتان جي سهروردي پيرن جي شان ۾ سندس شاعري موجـود آهـي. ان کـان 

سوا قادري طريقي جي باني حضرت عبدالـقـادر جـيـلانـي سـان مـريـد جـي روپ ۾ 

عقيدت جو اظهار كن ٿا. جڎهن ته سکر جو شاهه خيرالدين سنـدس كـامـل مـرشـد 

 آهي، ان کي ئي پنهنجو رهبر كري مڃين ٿا.

 “ کان وٺي پـِيـري شاهه خير الدين جي درگاهه تي ميون شاهه عنات جواني

تائين ويندو رهيو ۽ انهي كري عوام توڙي خواص ۾ شاهه خيرالدين جـي 

مريد جي حيثيت ۾ مشهور ٿيو. خانداني روايت موجب، ميون شاهه عنـات، 

 )10” (شاهه خيرالدين جو پورو معتقد ۽ قادري طريقي جو پائبند هو.

،سونهين شاهه سکر ۾، بلند پير بجا 

 ٻهون تون ٻاجها، ته روشن هن راهه ٿئي.

 )105 –(ص 
 جيئي شاهه سکر ڌڻي، جنهن اسان جو سـوال سُـئـو،

 نيك گڎيس شاهه نصر دين، جنهن تي خاصو نظر كئـو، 

 جــيــن پــاڇــاٹــائــيــن پــئــو، تــيــن عــنــاتــاڻــي اڳــرا.

 )105 –(ص 
شاهه عنات، شاهه خيرالدين جنهن کي جيئي شاهه بـه سـڎيـنـدا آهـن، جـي 

درگاهه جي حاضري ڀريندو رهندو هو. انهن بيتن مان اهِو اظهار پـڌرو آهـي تـه شـاهـه 

نصرالدين تي مرشد جي خاص كرم نوازي هئي جو سندس دعا سان هـن کـي شـاهـه 

 عنات ڄائو. شاهه عنات به پنهنجي والد جي مرشد جي سلامي ڀريندو رهندو هو.

 

 ع):1752 – �1689ئ�� ���� ��ئئ� (
سنڌي ٻولي جو عظيم شاعر جنهن جي فكر جا كيترائي رُخ ۽ پاسا آهن،  

تنهن وٽ به گرو يا رهبر جو تصور موجود آهي. رهبر اهو ئي ٿي سگهي ٿو، جنهن وٽ 

 اهو ضروري آهي ته هـو ان ڳـڻـتـي دنياوي لالچ يا ڳڀي جو فكر نه هجي. سنياسي لا

 کان دُور هجي.

 جنـهـن سـنـيـاسـي سـانـڍيـو، گـنـدي ۽ گـراهـه،

ــــيــــو. ــــون ٿ ــــان ا، اڃــــا آڳــــاه ــــي ک  انــــه

 )390ص  –(آڏواڻي 
 جــا گُــر ڏنــي گــودڙي، ســا مــون کــي ٿــي مــرڪ،

 چــيــلا مــاري چــرخ، اوڍي ويــهــهُ ادب ســيـــن.

 )393ص  –(آڏواڻي 
گرو جي ڏنل گودڙي فخر لائق آهي ۽ اها رهبـر پـاران ڏنـل سـوکـڑي ادب ۽ 

احترام سان پائڻي آهي. گودڙي تمثيل آهي رهبر جي هدايت جي، جـنـهـن تـي عـمـل 

كرڻو آهي. گرو جو ڏسيل گَسُ ئي انسان کي سُک ۽ آنند عـطـا كـري ٿـو. لـطـيـف 

سائين وٽ گرو جو روپ، ڀاڳوند آهي، جنهن سان چيلي جي چڱـائـي جُـڑيـل آهـي. 

 مرشد يا گرو به علامتي لحاظ کان، ويراڳين جي سٿ جو هك جُز آهي.

 

 ع):1827 – ����1839رِ �ئ�� ��� ����� (
سچل سرمست جو درجو به ويراڳي سلسلي جي شاعرن ۾ مٿانهون آهن. درازا  

شريف جو اهِو صوفي حافظ عبدالوهاب، ميان صلاح الدين جو پٹ ۽ ميان صاحـبـڎنـي 

جو پوٹو هو. علم موسيقي جي مهارت رکندڙ هن عظيم شاعر كافين کـي سُـرن جـي 

آڌار تي جوڙيو آهي. سچل سرمست پنهنجي چاچي ۽ سُهري ميان عبدالحق جو مـريـد 

ٿيو ۽ هُن کان معرفت جا اسرار سمجهيا. سچل سرمست کيس ئي پنهنجو اُستاد مڃـي 

 ٿو، جنهن کيس پريت جي دڳ جو ڏس ڏنو هو.

 مــرشــد كــامــل هــادي مــنــهــنــجــو، دائــم درازن،

 عـارف عـبــدالـحـق آهــي، صـوفـي صــاف سـڀــن.

 (سچل سرمست جو سنڌي كلام)

 

 روز ازل اُســتــاد اســان نــون، هــك ســطــر پــريــت جــي پــاڙهــي، 

 سـا، مـيـن دل دي تـخــتـي اُتـي، چـاهــه وچـون لـک چـاڙهــي،

ــي. ــي ڏاڙه ــٹ ــو چ ــا ج ــي ــوي، ك ــي ــا ٿ ــڍا ن ــق ٻ ــل عش ــچ  س

 ٻئي هنڌ پنهنجي مرشد جي حوالي سان اظهار كري ٿو:

 هـــك ڏهـــاڙي مـــرشـــد مـــيـــنـــون، آپ ايـــويـــن فـــرمـــايـــا،

 اهِـــو طـــريـــقـــه وحـــدت والا، ســـانـــون ٻـــهـــون خـــوش آيـــا،

ــا. ــنــڌ اجــاي ــيــا ســڀ پ ــچــي، ٻ ــق دي س ــه عش ــه ــل ڳــال  ســچ

ويراڳي كلام جو بنيادي رُكـن عشـق ئـي آهـي، جـنـهـن مـان پـو ٻـيـون 

كيفيتون جنم وٺن ٿيون. سچل کي مرشد اهو ئي سمجهايو ته عشق کان سوا ٻيا سڀئي 

رستا بي مقصد آهن. اهو ئي پنڌ سجايو آهي. اهو دڳ اختيار كندين ته پو شريعت ۽ 

 طريقت به سمجهه ۾ ايند، ٻي صورت ۾ تنهنجو هر عمل بي فيض ثابت ٿيندو.

سچل رهبر جي رهنمائي ۾ معرفت جون منزلون طئه كـرڻ چـاهـي ٿـو. هـو 

 روايتي پيِري مريدي کي پسند نه كندو هو:

 نـه مــان مــريــد نــه مــان پــيــر، ســاري فــقــر جـو فــقــيــر،

 نه مان حاكم نه مان ظالـم، آهـيـان امـن جـو امـيـر.

ويراڳي شاعرن جو رستو فقيري وارو آهي، جـتـن امـن ۽ ايـكـانـت آهـي، 

رواداري آهي. حاكمن ظالمن واري واٽ کان هو هميشه پري ڀڄندا آهن، ڇو ته انـهـن 

وٽ انيا آهي، ناانصافي آهي. سچل سائين به هميشه فقيرن جي ساٿ ۾ رهڻ چاهـيـو 

 هو. اهِا ئي صحبت وحدت ۽ هيكڑائي جي واٽ آهي.

 

 ع): 1850 – �1743ئ�� (
، پريم ڀڳتي، گـيـان يـوگ، ” سامي جا سلوڪ“ ڀائي چين را لنڈ جا افكار  

محبت ۽ عشق جي ويچارن سان ڀريل آهن. سامي ڌرمي پيغام وسيلي سماجي اصلاح 

جي تحريك پنهنجن سلوكن وسيلي هلائي، جنهن جا كيترائي رُخ آهـن. خـاص 

طور ڌرمي ايكتا جو ماحول پيدا كرڻ ۾ هن جي سلـوكـن وڏو كـردار ادا كـيـو، 

 جنهن جا سنڌي سماج تي گهرا اثر پيا.

مذهب جو فن ۽ شعر تي اثر، اها ڳالهه ته برابر، پر فن ۽ شعر جو مذهب تي “

اثر به گهاٹو ۽ گهڻو ٿئي ٿو، بلك سڄي تهـذيـب، يـعـنـي كـنـهـن خـاص 

سماج جي مادي ۽ ذهني (روحاني اُپت يا تـخـلـيـق جـو اثـر مـذهـب ۽ پـڻ 

 )11” (رياست، ٻنهي تي لازمي طرح پوي ٿو.

سامي وٽ گرو جو به ٻين ويراڳي شاعرن جيان اصلاح ۽ رهنمائي جو تصور 

آهي. ان سلسلي ۾ هو ساڌ سنگت، ساڌ سنگ ۽ گرمک جي عنـوانـن هـيـٺ روحـانـي 

رهبري ۾ اصلاح جو تصور پيش كري ٿو. هن جي خيال موجب سـچـي سـاڌو، مـهـا 

 پُرش جي رهنمائي ۽ صحبت سان من جون مرادون پوريون ٿين ۽ ٻيڑا پار ٿي وڃن ٿا:

 ســامـــي كــري ســـوال، اهـــو ســتـــگــر سُـــور کـــي،

 داتا منهنـجـي جـي مـون، كـٹـي كـلـپـت كـال،

 رهـــي نـــه رتـــي جـــيـــتـــرو، هـــومـــيـــن رکـــي رول،

ــــان. ــــن اکــــيــــن س ــــان ه  انــــدر ٻــــاهــــر لال، ڏس

 )725 –(سامي جا سلوڪ 

ـــان، ـــک گـــرو ک ـــو س ـــن، كـــي ـــرس ـــب پ ـــائ ـــج  ع

 وڃــي كـــيـــئـــن انـــدر مـــان ســـامـــي روڳ مـــنـــن.

 )725 –(سامي جا سلوڪ 
ــــي، ــــرو ج ــــرن گ ــــو س ــــي، آي ــــوال ــــي س ــــام  س

ــرو پــالــي. ــريــت گ ــانــهــجــو، پ ــاڻــي پ  بــرڌ ســڃ

 )725 –(سامي جا سلوڪ 

 روئـــي ڳـــل پـــيـــو، ســـامـــي ســـيـــوڪ گـــرو جـــي،

ــــو، ــــي ــــه ٿ ــــئ ــــاري ڀ ــــو، ڀ ــــا ج ــــل مــــاي  ڏســــي ڇَ

 سهجـي رمـز سـهـي كـري، كـامـل كـرم كـيـو،

 وٺـــي تـِــتِ ويـــو، جِـــتِ ڀـــرم ڀـــولائـــو نـــاهـــهِ كـــو.

 )726 –(سامي جا سلوڪ 

 چيتن سو، چـيـلـو، جـو سـمـجـهـي گـيـان گـرو جـو،

ـــلـــو، ـــت ۽ وي ـــي كـــيـــنـــكـــي، وق ـــي ڳـــڻ  ســـام

ــان. ــن س ــري ــري پ ــل ك ــل پ ــو، پ ــل ــي ــاري م ــت ــم  م

 )726 –(سامي جا سلوڪ 
 سامي جو گُرو سوامي مينگهراج هو.

گرو جي رهنمائي چيلي لا وڏي وٿ آهي ۽ گرو جي گيان کي سمجهڻ وارا 

چيلا ئي دل جي مراد ماڻن ٿا. جتي انهن کي كو به اُلـكـو يـا پـريشـانـي نـٿـي رهـي. 

 رهبري جو تصور سڀني ويراڳي شاعرن وٽ پنهنجي پنهنجي انداز سان آهي.

 

 ع): 1804 – 1734رو�� ���� (
ويراڳي شاعرن جي صف جو اهم صوفي شاعر آهي. هن جي شاعري جـا بـه  

عارفاڻا ۽ صوفياڻا موضوع آهن، جن جو مقصد پهريان پنهنجي اصلاح ۽ پو خلق جي 

رهنمائي كرڻ آهي. پنهنجي رهنمائي ۽ بهتري لا هك مرشد ۽ گـرو جـي گـهُـرج 

رهي ٿي، جيكو محبوب سان ميلي جو ڏس ڏئي، ڇو ته اهي ويراڳي معرفت جـا قـائـل 

آهن. رهبر کان سوا هو ان پاسي ڏي پير نٿا پائين. سنڌي ٻولي جي اساسـي شـاعـري 

اهڑن ئي ويچارن سان ڀري پيئي آهي. كيترين ئي ٻولين تي مـهـارت رکـنـدڙ روحـل 

فقير، هندي زبان تي به گهڻي دسترس رکندو هو. هيٺ ڏنـل سـنـدس هـنـدي وائـي ۾ 

كامل مرشد جو ذكر آهي، جنهن کيس روحانيت جي اهڑي منزل تي پهچايو آهـي، 

جتي طالب ۽ مطلوب هك ٿي وڃن ٿا. اها اهڑي منزل آهي، جتي رَسڻ سڀني جي وس 

جي ڳالهه ناهي. جن ماڻهن جا روح بيمار هجن، جن جي دل تي كـاراڻ هـجـي، اُهـي 

 انهن ويراڳي صوفين جي كيفيت کي سمجهڻ کان قاصر آهن.

 “�ئ��”
ـــدا، ـــن ـــي ـــول ـــل ٻ ـــي روح ـــوڪ آک  ل

ـــجـــا، ـــگـــي ـــي ذات زن ـــي آک ـــوئ  ك

 نهيـن روحـل نـهـيـن ذات زنـگـيـجـا،

 اي كـــــو ســـــر الاهـــــي هـــــئـــــي.

 كــفــر اســلام ڏونــهــان تــؤن نــيــارا،

 جــيــويــن جــل دي انــدر ڏيــکــن تــارا،

 دل دريــــــا وچ کــــــيــــــڎا اســــــاڏا،

ــي. ــئ ــي ه ــاه ــي وچ م ــاڻ ــن پ ــوي ــي  ج

 كيئي كوڙا كيئي سچا سڎينـدي، 

 رمز رندي دي نهـيـن سـمـجـهـيـنـدي،

ــا ڏا، ــال اس ــن ح ــاڻ ــا ڄ ــي  اووڪ ك

 جــنـــهـــن دل داغ ســـيـــاهـــي هـــئـــي.

ـــا، ـــاي ـــت ـــهَ ب ـــد راه ـــرش ـــل م ـــام  ك

ـــل‘  ـــا،’  روح ـــاي ـــن روح ا پ ـــي  وچ

ــــن، ــــي ــــي وچ ذات ــــل ــــر ذات م  آخ

 )12ڏيــــنــــدا عشــــق اوگــــاهــــي هــــئــــي. (

 

 ع): 1872 – �1815ئدر ب�� ب��ل (
پنهنجي وقت جو هك وڏو عالم ۽ قادرالكلام صوفـي ويـراڳـي شـاعـر هـو.  

سندس شاعراڻي عظمت پنهنجي جا تي پر هك عالم ۽ بزرگ جي حيثيت ۾ هن جي 

شخصيت جا سماج تي وڏا اثر هئا. صوفياڻا ۽ عـارفـاڻـا فـكـر سـان لـبـريـز سـنـدس 

شاعري جون كيتريون ئي دريون ۽ روشندان آهن. اُها روشني، اونداهي ۾ ڀٹكندڙ 

انسانيت لا رهنمائي جو سبب آهي. صوفين وٽ گرو، مرشد يا روحـانـي رهـبـر جـي 

وڏي اهميت ۽ عزت آهي. بيدل فقير به فكري طرح سچل سرمست کان فيض ورتـو ۽ 

سندس عقيدت ۽ شان ۾ اظهار كيو اٿائين. منصور ثاني جي انالحق واري روايت کي 

بيدل به پنهنجي بيراڳي كلام ۾ ورجايوآهي. ائين کڻي چئجي ته سندس نـقـش قـدم 

 تي هليو:

 عشـــق جـــو يـــارو درازن ۾ عـــجـــب اســـرار هـــو،

 مست سالك مـن سـچـو عـارف اُتـي اظـهـار هـو،

 برهه جي برسات جو تنهن وير تي وسـكـار هـو،

 ظاهر و باطـن تـنـهـيـن وٽ درد جـو ڌڌكـار هـو،

 وجد وحدت جو سـدا خـاصـو تـهـيـن خـمـار هـو،

 مــرد ســو مــنــصــور وانــگــر عشــق جــو اوتــار هــو،

 منجهه سخن تنهن جي الوهيت سنـدو آثـار هـو،

 جُنگ جـذبـي مـؤجَ مسـتـي ۾ مـثـل عـطـار هـو،

 قربـدارن جـي كـٹـك ۾، مـرد مـنـصـبـدار هـو،

 )13در تــهــيــن داتــا جــي بــيــدل پِــرتِ جــو پــيــنــار هــو. (

اـمـهـون هـجـي،   صوفين ۽ بيراڳين لا ضروري ناهي ته سندن مرشد يا گرو انهن جي س

اـ.   پر اهُي كيف ۽ وجد ۾ پنهنجي گرو جي افكار معرفت به فيض حاصـل كـري سـگـهـن ٿ

اـر   سچل سرمست جيان بيدل فقير جي قلندر شهباز سان به وڏي عقيدت هئي ۽ هو پنهنجي اشـع

 ۾ هن کي به پنهنجو رهبر تسليم كري ٿو ۽ ساڻس عقيدت جو اظهار كري ٿو: 

ـــس، ـــڑم وي ـــي كـــي  خـــاك

ــيــارو. ــه نــور ن ــه ت ــان ن ــي  آه

ــل، ــڌري ــك س ــال ــي س ــاٿ  ك

ــــيــــن اويــــس،  كــــاٿــــي ع

 سيوهڻ سجـدا ٿـو كـريـان،

ـــــن، ـــــي درويش ـــــدل ٿ ـــــي  ب

ــيــارو. ــه نــور ن ــه ت ــان ن ــي  آه

 )210(ص 

 ٿـــــــي آيــــــــس انســــــــان،

 آهــيــان اســـرار عــجــائـــب.

ــا، ــهِ ك ــاه ــي ن ــول ــي ٻ ــه ــان  ٻ

ــــبــــحــــانُ، ــــارو ســــر س  س

ـــبـــي جـــي وسَ ۾، ـــوحَ ن  ن

 تــــار كــــيـــــم طــــوفـــــانُ،

ــالــي ٿــي كــيــم، ــيــدل ن  ب

ــــيــــوســــتــــان، ــــدو س  ســــج

 آهــيــان اســـرار عــجــائـــب.

 )210(ص 

مرشد جي شهر ۾ بيدل فقير جا سجدا هن جي فكري عقيدت کي ظاهر كن ٿـا  

 ته هو روحاني طرح پنهنجي شاعري ۾ ساڻس كيترو عقيدت جو اظهار جو كري ٿو. 

 ع):1853 – �1792ئ�� ���� (
فقير يوسف جيكو ويراڳ كاٹي نانك يوسف بڻيو، سـا بـه سـڀ سـنـدس  

مرشد جي كرم فرمائي هئي. سندس خاندان جو پيِري مريدي وارو سلسلـو راڻـيـپـور 

 واري پيِر صالح شاهه سان هو. فقير يوسف جي ويراڳي طبعيت کيس سـچـل سـائـيـن

 جي اوتاري تي آندو ۽ اتان ئي کيس فقيري جو رنگ چڑهيو.

ــي، ــاه ــي ن ــاه ــان ن ــيــو ت ــي، ٻ ــي اهــوئ ــن آه ــاط ــر ب  ظــاه

 نانك يوسف، يار سچل جو ڏس ڏنو كنهن ڏاهي ڏاهي.
 

 پـاتــو.دلـبـر نـانـك يـوسـف يـار سـڃــاتـو، درس درازيـن 

 )78تنوير، ص كلام، (نانك يوسف جو 
 

 يـــارو يـــتـــيـــمـــن يـــار تـــون،اچـــي، داد كـــر مـــرشـــد 

ــون. ــدار ت ــت دم دي ــو، دوس ــان ج ــت اوه ــت ه ــي ه  آه

 )133ص تنوير، (
 

 مون نماڻي سان هر حال هـمـت سـدائـي،سچو آهي مددگار مرشد، 

 محكم سچو ساهه ويساهه تن تي توكل سندي كمر جن كشائـي. 

 )114ص  (تنوير، 
 

ــوز  ــون س ــج ــن ــاري، ه ــه ــن ن ــورت م ــد م ــرش ــن  م ــي ــدائ ــن،س  هــاري

 كــال نــه ايــنــد دم ســنــڀــاريــن، شــوقــئــون شــاهــه جــيــلانــي جــو.

 )109ص  (تنوير، 
 

ــو، ــك ــٹ ــي ن ــه ٿ ــوش ن ــي، رک ه ــد ج ــرش ــت وٺ م  م

 صــاحــب ســـڃــاڻ مــن ۾ نـــاهــي ڏور ڏيــهـــه ڍٹــكـــو.

 )107(تنوير، ص 
 

ــو، ــك ــد م ــرش ــن م ــڻ ــي ــڑو ڏس، ن ــه ــي ــانــك يــوســف ن  ن

 آ پـــڻ گـــهـــور گـــهـــور تـــن تـــان، جـــو عـــاشـــق تـــپـــو.

 )68(تنوير، ص 
 

 تون هكو هردي رکين، عاشق عشق فتاح سان،

 نانك يوسف چئي چڱائي، ۽ مرشد جي چاهه سان.

 )147(تنوير، ص 

نانك يوسف جي كلام ۾ اهي سڀ خوبيون آهن، جـيـكـي هـك وڏي “ 

صاحبِ طرز صوفي شاعر جي شعر ۾ هئڻ گهرجن. نانك يوسف جي انهـن 

خوبين تي نظر كندي، اهو محسوس ٿو ٿئي ته سرمستي سـرچشـمـي جـو 

هي رند شاعر پنهنجي دؤر جي همعصرن ۾ سڀني کان اڳرو هـو ۽ سـنـدس 

 )14” (مقام سنڌي صوفياڻي كلاسيكي شاعري ۾ اهم آهي.

سنڌ جا سمورا صوفي شاعر، ويراڳي هئا. سندن اساسي شاعري جو سـنـڌي 

ادب ۾ وڏو درجو آهي. تصوف ۾ مرشد يا گرو جي كهڑي اهميت آهي، ان جو اظـهـار 

تقريباً سڀني ويراڳي شاعرن كيو آهي. جن شاعرن جو ذكر كيو ويو آهـي، انـهـن 

جي تسلسل ۾ بيدل فقير، بيكس، دريا خان، خوش خير محمد هـيـسـبـاڻـي، عـثـمـان 

فقير، سانگي، سوامي بسنت رام، رکيل شاهه ۽ ٻيا كيترائي شـاعـر آهـن، جـيـكـي 

پنهنجي عارفاڻي فكر جي اظهار ۾ پنهنجي رهبر، مرشد يا گرو جي ڇانو کـان پـري 

نه ويا آهن. عشق ۽ عرفان جي منزل تي پهچڻ ۾ انهن سڀني، رهنمـائـي ورتـي ۽ کـيـن 

 محبوب جي رضامندي نصيب ٿي.

